
meeralimmik paasisaqarusuttumut



Meeqqamik innarluutilimmik
angajoqqaanngorneq

Innarluutimmik meeraqarneq misigisanik nuan-

nersorpassuarnik nassataqarsinnaavoq. Annerusumik

qanilaassuseq sungiusarnermilu nuannersut

misigineqarsinnaapput.

Innarluutilimmik meerartaarnermi imaluunniit meeqqap

piginnaasakillisimaneranik paasisaqareernerup kingorna

amerlasuut inuunerminnik allannguerujussuartarput. 

Pisoq amerlasuunut ilimagineqarneq ajorpoq, misi-

gissutsillu assigiinngitsut soorlu aliasunneq, nuannaarneq

ernumanerlu misigisarpaat. Ilaasa oqilial-

laatigisinnaasarpaat, misigisimasatik pimoorunneqalertutut

misigilertarmassuk. 

Piginnaasakillisimaneq pillugu ammasumik oqalut-

tuarinissaa pingaaruteqartuusinnaavoq meeqqallu

inuuneranut ilaanera akueralugu. Innaluuteqarneq

kanngusuutissaanngilaq tamannalu meeqqavit ilin-

ninngaanniit paasisimanissaa pingaaruteqarpoq.



Meeqqanik innarluutilinnik
tapersersuineq

Illit angajoqqaatut aamma Pissassarfimmiissinnaatitaavutit
taamaalillutit meeqqavit innarluutaa qanoq pitsaanerpaamik
ikorfartorsinnaanerlugu paasisaqarnerusinnaallutit. 

Meeqqamik innarluutilimmik angajoqqaatut ikior-
neqarsinnaatitaallutillu tapersersorneqarsinnaatitaavutit.
Siullertut meeqqamut angajoqqaajussaatit,
paaqqutarinninnermut – aamma isumassuinermut suliassat
qaavatigut ikiorneqassaatit. 

Meeqqat innarluutillit Inuit innarluutillit taperser-
sorneqarnissaannut Inatsisartut inatsisaat aamma Meeqqat
tapersersorneqarnissaannut Inatsisartut inatsisaat malillugit
tapersersorneqarnissaminnut pisinnaatitaaffeqarput.
Taamaalilluni ikiorneqarnissamut periarfissat amerlapput.
Inatsisini taakkunani marluusuni ikiuinissamik
neqerooruteqarnermi meeqqap pisariaqartitai
salliunneqarnissanut pisussaaffiliipput. 

Pissassarfimmiinnissassinnut kommunerisassinnut
qinnuteqarsinnaavusi. Pissassarfik piginnaanngorsarnermik
aamma piginnaanngorsaqqiinermik neqerooruteqartarpoq,
tassani meeqqat innarluutillit sungiusarneqartarput aamma
piginnaasakillisimanermut atatillugu pitsaanerpaamik qanoq
ineriar-tortoqarnissaanik pilersaarusiortoqartarpoq. 



Sumi ikiorserneqarsinnaavit?

Pisinnaatitaaffitit pillugit imaluunniit suliannut tunngasoq

kommunimiittoq pillugu nalornissutigigukku Tilioq

saaffiginisaanut tikilluaqqusaangaarputit.

Kommunigisavit akisussaaffigaa illit meeqqallu ikiuutinik

aamma ulluinnarni ilaqutariinni innarluuteqartuni

tapersersortinik suut pissarsiarisinnaanerlugit

oqaluttuutissallutit.

Taamaattumik ikiorneqarnissat tapersersorneqarnissallu

piumallugit kommunerisat saaffigissavat.

Meeqqavit najukkami kommunerisaani sullissisumik

suliamut tunngasunik isumaginnittussamik tunineqassaasi.

Meeqqassinnut tapersersorteqarumagussi kommunip

siunnersussavaasi ilitsersorlusiluunniit.

Misigissutsitit pillugit oqaloqateqarniaruit kommu-

nerisannut peqqinnissaqarfimmulluunniit saaffiginnissaatit.

Oqarasuaatikkut siunnersorneqarusukkuit Tusaannga

sianerfigisinnaavat. Ulloq unnuarlu tamaat ammasarpoq

uummamiugisannillu sunilluunniit tusarnaarnissannut

piareersimapput. 801180-mut sianersinnaavutit imalunniit

1899-mut sms-ersinnaavutit.



Meeqqamut innarluutilimmut
angajoqqaajulluni suut

pingaaruteqartut
maluginiagassaasinnaappat?

Ikiorneqarsinnaatitaavutit. 

Innarluut pillugu meeqqat oqaloqatigiuk.

Meeqqat nuannersorpassuarnik piginnaa-

saqarsinnaavoq piginnaasakillisimaneralu

nukittoqqutaasinnaavoq. 

Meeqqap assigiimmik piginnaasakillisimasup

angajoqqaavi imaluunniit meeqqamut qanigisaasut

allat ujartukkit, taakkua ilissitulli misigisa-

qarsimasinnaasuullutillu pitsaanerpaamik ilissinnut

paasinnissinnaasuupput. Innarluutillit peqatigiiffianut

ilaasortanngorsinnaavusi. 

Innarluuteqanngitsumik qatanngutaasumut

attaveqarnerit maluginiaruk. Qatanngutaasup

innarluutaa pillugu oqaloqatigiinnissaq aamma

annertunerusumik paaqqutarinneqarnissaa

maluginiarneqarnissaalu pingaaruteqarsinnaavoq. 



Uagutsinnut tunngasut

www.tilioq.gl

Innarluutillit pillugit oqaaseqartartoqarfik Tilioq

politikkikkut attuumassuteqanngilaq Namminersorlutik

Oqartussat ataanni inissisimasoq.

Tiliup suliassaraa Kalaallit Nunaanni inuit innarluutillit

pisinnaatitaaffii qulakkiissallugit siuarsassallugillu. 

Apeqqutissaqaruit uunga attaveqarnissannut

tikilluaqqusaavutit:

Tilioq
Aqqusinersuaq 48, 1. sal

Boks 3081 

 3911 Sisimiut

Attavigisigut
Oqaras.: + 299 24 22 44 / +299 55 19 50

Mail: info@tilioq.gl


